
Shri Tulasi Kavacha Ashtakam

ஶ்ரீதுளஸீகவசாஷ்டகம்

ௐ துலஸ்யை நம:॥
ௐ மூர்தா⁴நம் மே ஸதா³ பாது வ்ரு’ந்தா³வநவிஹாரிணீ ।
லலாடம் பாது மே தே³வீ புண்ட³ரீகாக்ஷஸேவிதா ॥ 1॥
நேத்ரே பாது ஜக³ந்மாதா கர்ணௌ பாது ஹரிப்ரியா ।
நாஸிகாம் பாது ஸௌக³ந்த்⁴யா முக²ம் பாது மநோஹரா ॥ 2॥
ஜிஹ்வாம் பாது ஜக³த்³தா⁴த்ரீ கண்ட²ம் பாது ஹரிப்ரியா ।
ஸ்கந்தௌ⁴ பாது ச வ்ரு’ந்தா³க்²யா பா³ஹூ பாது ஶுப⁴ப்ரதா³॥ 3॥
ஹ்ரு’த³யம் பாது வைஷ்ணவீ வக்ஷ: பாது மஹேஶ்வரீ ।
நாபி⁴ம் பாது தப:ஸித்³தா⁴ கடிம் பாது பவித்ரதா³॥ 4॥
ஊரூ பாது ஜக³ந்மாதா ஜாநுநீ க்ரு’ஷ்ணவல்லபா⁴ ।
ஜங்கே⁴ பாது ச ஸாவித்ரீ பாதௌ³ பாது ஹரிப்ரியா ॥ 5॥
பூர்வே பாது ச வ்ரு’ந்தா³ மாம் ஆக்³நேய்யாம் பாது மாத⁴வீ ।
த³க்ஷிணே விஷ்ணுகாந்தா மாம் நைர்ரு’த்யாம் பாது வைஷ்ணவீ ॥ 6॥
ப்ரதீச்யாம் பாது லக்ஷ்மீர்மாம் வாயவ்யாம் பாது தே³வதா ।
உதீ³ச்யாம் பாது கௌ³ரீ மாம் ஐஶாந்யாம் பாது நாரத³ப்ரியா ॥ 7॥
ஊர்த்⁴வம் பாது மஹாதே³வீ அத⁴ஸ்தாத் பாது பாவநீ ।
அந்தர்ப³ஹிஶ்ச மாம் பாது துளஸீ விஷ்ணுவல்லபா⁴ ॥ 8॥
துளஸீகவசம் புண்யம் ய: படே²த் ஶ்ரத்³த⁴யாந்வித: ।
ஹரிப⁴க்திம் பராம் லப்³த்⁴வா விஷ்ணுலோகம் ஸ க³ச்ச²தி ॥
துளஸீத³லமாத்ரேண ய:குர்யாத் கேஶவார்சநம் ।
தஸ்ய புண்யப²லம் வக்தும் ந ஶக்நோதி சதுர்முக:²॥
இதி ஶ்ரீதுளஸீகவசாஷ்டகம் ஸம்பூர்ணம் ॥

